
	వ.	
అని యనేకవిధంబులఁ బ్రతాపోక్తులాడి తనబలంబులఁ జక్ర

రాజబలంబులపైఁ బురికొల్పె నప్పుడు చక్రరాజబలంబులు

రణభేరి మొరయించి యట్టహాసంబున నవ్వారల నట్టిట్టు

గదలనీక మిట్టిపడుచుఁ గొట్టవచ్చుభేరుండబలంబుపైఁ గవిసి

కరవాలాదిసాధనపాణులై నఱకుచుఁ బొడుచుచు హుంక

రించుచు బింకంబులు వల్కుచు మీసలు వడద్రిప్పుచుఁ

బండ్లు గొఱుకుచు నార్భటించుచుం గిలారించుచు దక్షి

ణోత్తరసముద్రంబు లుప్పొంగి ఘోషించుచు వచ్చుభంగి

పోరుచుండఁ దొడలు మెడలు గరంబులు శిరంబులు నడు

ములు దెగినవారును, భయంకరంబుగ నేడ్చువారును,

మొరలిడువారును, నేలంబడి పొరలువారును, ప్రాణంబులు

వోలేక మిట్టమిట్టిపడు మొండెంబులును గల్గి మోగచెట్ల

గుంపు పూఁచినతెఱంగుఁ దోచుచుండె. అప్పుడు రక్త

ప్రవాహంబు లేపాఱం బాఱె. నందుఁ దెగిపడిన కరంబులు

మీలును బదంబులు కర్కటంబులు పగిలిపడిన తలపుఱ్ఱెలు కమ

ఠంబులు చెదరిపడిన చర్మఖండంబులు భేకంబులు కూలిన

గజతురంగంబులు దీవులు భగ్నంబులై పడిన చామరంబులు

జలపక్షులు శ్వేతఛత్రంబులు డిండీరఖండంబులు తునిఁగిపడి

రక్తంబునం దేలుచున్న శిరోజంబులు శైవాలంబులుగాఁగ

నొప్పుచున్న రక్తప్రవాహంబును కాక గృధ్ర ఖగాదు లావ

రించి యున్నం జూచి యనేక భూత బేతాళ పిశాచంబులు

చక్రరాజుచేసిన సంతర్పణంబునకు రండు రండని యొండొరు

		 ఈ పేజీలో చివరి మార్పు 28 జూలై 2021న 00:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

